 სსიპ სოციალური მომსახურების სააგენტო აწარმოებს დამხმარე საშუალებების (მათ შორის სმენის აპარატების) საჭიროების მქონე პირთა განცხადებების რეესტრს ამ დამხმარე საშუალებების მიღების თაობაზე.  შესაბამისად, გროვდება ინფორმაცია თუ რომელ დამხმარე საშუალებებზე რა რაოდენობის მოთხოვნილებაა შეზღუდული შესაძლებლობის მქონე პირთა მხრიდან. 
სააგენტოდან მიღებული ინფორმაციის, პრიორიტეტებისა და არსებული ფინანსური რესურსების გათვალისწინებით, საქართველოს შრომის, ჯანმრთელობისა და სოციალური დაცვის სამინისტროს სოციალური დაცვის დეპარტამენტის მიერ, იურიდიულ და ეკონომიკურ დეპარტამენტებთან თანამშრომლობით, ხდება შესაბამისი პროგრამის დაგეგმვა.
მომზადებული პროგრამის პროექტი თანხმდება სსიპ სოციალური მომსახურების სააგენტოსთან, შემდეგ წარედგინება კურატორ მინისტრის მოადგილეს და მინისტრს. მინისტრის თანხმობის შემთხვევაში სახელმწიფო პროგრამის პროექტი გადის სამართლებრივ ექსპერტიზას იურიდიულ დეპარტამენტთან.
ამ პროცედურების შემდეგ სახელმწიფო პროგრამის პროექტი გადაეგზავნება საქართველოს მთავრობას, სხვა სამინისტროების (მათ შორის: იუსტიციისა და ფინანსთა სამინისტროების) შენიშვნების არქონის შემთხვევაში სახელმწიფო პროგრამა დასამტკიცებლად გადის მთავრობის სხდომაზე.
სახელმწიფო პროგრამის დამტკიცების შემდეგ სსიპ სოციალური მომსახურების სააგენტო, რომელიც არის ამ პროგრამის განმახორცილებელი, „სახელმწიფო შესყიდვების შესახებ“ საქართველოს კანონის მოთხოვნათა შესაბამისად, პროგრამით გათვალისწინებულ ვადაში აცხადებს ტენდერს სმენის აპარატების შესყიდვის თაობაზე.  ტენდერის დამთავრების შემდეგ, რაც გრძელდება არაუმეტეს 1 თვისა,   სააგენტო გამარჯვებულ ორგანიზაციასთან მაქსიმუმ 3 დღეში აფორმებს ხელშეკრულებას,  სმენის აპარატების შემოტანისა  და მათი ღირებულების ანაზღაურების პირობების  თაობაზე.

ხელშეკრულებით გათვალისწინებულ ვადაში დამხმარე საშუალებების შემოტანის შემდეგ, საშუალოდ 2-3 კვირაში, სსიპ სოციალური მომსახურების სააგენტოს დირექტორის ინდივიდუალური ადმინისტრაციულ-სამართლებრივი აქტით (ბრძანებით) დამტკიცებულ - დამხმარე საშუალებების განაწილების მიზნით შექმნილი კომისიის მიერ ხდება დამხმარე საშუალებების (მათ შორის სმენის აპარატების)  საჭიროების მქონე პირთა განცხადებების ინდივიდუალური განხილვა და  ბენეფიციარებზე სმენის აპარატების განაწილება პროგრამაში ჩადებული პრიორიტეტებისა და შემოტანილი განცხადებების თარიღების მიხედვით. 

